
PIGIAQTITAUHIMANIQ 
 

Ukiuqtaqtumiuttani Akikhivaallirutikhaat 
 

QANURLIQAAK Kavamatuqatkut Kanatami uqaqhimayut ukuat hivunikhaat Kanatami Ukiuqtaqtumiittut 
pilraaqtauyumayaat talvalu ihumagilluaqtaat nunaryuangublutik tamainni; 
 
TALVALU QANURLIQAAK inuuhidjutait inuit Kanataup Ukiuqtaqtungani, ukuanguvallaat Nunavunmiut, 
akitutqiyauyut ahianin Kanatamiuttanin, aktuumaniqaqtuq inuuhirnirmullu inuuttiarnikhaatigullu inuit; 
 
TALVALU QANURLIQAAK hamna inuuhidjutait haffumani Ukiuqtaqtumiuttani Akikhivaallirutikhaat 
Nunavunmiunut inkam taaksikutigut pivaktut akittuqpaalliqtuq atuqtaulihaarutaani 1987-mi; 
 
TALVALU QANURLIQAAK hamna piqpaginia akikhivaallirutip tammaqpallianginnaqtuq akhuraaluk 
akittuqpallaarnikkut; 
 
TALVA QANURLIQAAK Maligaliuqtit Maligaliurvianni Nunavut pihimayut, qaffiiqtuqhutigliqaak, 
ihuaqhivaalliquihimavaktut ukuninnga Ukiuqtaqtumiuttani Akikhivaallirutikhaanut; 
 
TALVALU QANURLIQAAK ihuaqhivaalliqtukhat Ukiuqtaqtumiuttani Akikhivaallirutikhaanut 
naammatqiyauniaqtuq taaksiliqinikkut pivigiyaanni Ukiuqtaqtumiuttanut; 
 
TALVALU QANURLIQAAK ukuat pingahuuyut Ukiuqtaqtumi Kavamatkuuyut atauttimuuqhutik 
ihuaqhivaalliquihimayut ukununnga Ukiuqtaqtumiuttani Akikhivaallirutikhaanut; 
 
TALVA QANURLIQAAK ukuat Nunavunmi Kiinauyaliriyitkutigut Katimanianni parnaiyaihimayut 
tuniyauyukhami Kanataup Katimavigyuangannut Katimayiralaanginnut Kiinauyaliriyiannut 
ihuaqhivaalliqublugit Ukiuqtaqtumiuttani Akikhivaallirutikhaanut; 
 
TALVALU QANURLIQAAK Katudjiqatingit Aulapkainikkut uvani Nunavut Tunngavik Incorporated-kunni 
aniguqtittihimayut naammagiyaunikhaatigut ikayurumablutik haffuminnga tuniyauyukhamin; 
 
TALVALU QANURLIQAAK aktuumaniat tammaqtauhimaniit taaksilirinikkut kiinauyakhait 
Kavamatuqatkuannut Kanatami ilaa aadjikkuhiuqtaulimaittut ikayuqtauhimayunut 
amigaiqpaallirutigiyungnaqtaat Kanataup Ukiuqtaqtumiutaanut ukununngalu nunaryuatigut tamainni; 
 
TADJA TALVUUNA PIGIAQTITTIVUNGA, aippiqtaanik Nangarnaqtup Maligaliuqtiani Kangirliniup 
Pingannaani-Tikiraryuaq, una Maligaliurvingmi uqautilugit Kavamatuqatkuat Kanatami aglivaalliqhilutik 
inuudjuhikhatigut ikayuutikhait haffuminnga Ukiuqtaqtumiuttani Akikhivaallirnikhakkut Taaksikkutigut 
talvalu inuudjuhiqarnikhaat ihuaqhaqtauluni talvuuna ukiuq tamaat nalliraikpat ilaa naunaittuuhimayuq 
inuuhidjutainni Kanataup Ukiuqtaqtunganiittunin.   


